
VENDIM 

Nr. 848, Datë 03.12.2021 

“MBI AUTORIZIMIN E PËRQENDRIMIT TË REALIZUAR NËPËRMJET KRIJIMIT TË 
NJË NDËRMARRJE TË PËRBASHKËT ME FUNKSIONE TË PLOTA, NGA ENERGY 

CITY DEVELOPMENT COMPANY DHE COLOUR PATH HOLDINGS LIMITED.”  
 

Komisioni i Konkurrencës me pjesëmarrjen e: 

 

 

 

Në mbledhjen e tij të datës 03.12.2021, shqyrtoi çështjen me: 

Objekti: Autorizimi i përqendrimit të realizuar nëpërmjet krijimit të një ndërmarrje të 
përbashkët me funksione të plota, nga shoqëria Energy City Development 
Company dhe  Colour Path Holdings Limited. 

 
Baza Ligjore: Nenet 2, 10-12, neni 24, germa d, dhe nenet 53-64 të ligjit nr. 9121, datë 

28.07.2003 “Për mbrojtjen e konkurrencës”, i ndryshuar; Rregullorja “Për 
zbatimin e procedurave të përqendrimit të ndërmarrjeve”; Udhëzimi “Për 
formën e njoftimit të përqendrimit” dhe Formulari i njoftimit të përqendrimit. 

 
Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 
të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 
nëpërmjet krijimit të një ndërmarrje të përbashkët me funksione të plota, nga shoqëria Energy City 
Development Company dhe  Colour Path Holdings Limited. 
 

VËREN SE : 

Transaksioni dhe procedura 
Pranë Autoritetit të Konkurrencës, është depozituar njoftimi mbi krijimin e një ndërmarrje të 
përbashkët me funksione të plota, nga Energy City Development Company dhe Colour Path 
Holdings Limited. 

Referuar “Marrëveshjes së ortakëve ndërmjet Energy City Development Company dhe Colour 
Path Holdings Limited”, palët në kontratë janë: 

Pala 1: Energy City Development Company është një shoqëri me përgjegjësi të kufizuar e 

regjistruar sipas legjislacionit të Mbretërisë së Arabisë Saudite. Shoqëria Energy City 
Development Company është zhvillues i projektit King Salman Energy Park (SPARK), e cila është 
një zone e re e zhvilluar industriale që përfshin një zonë industriale, një port tokësor dhe zonën 
logjistike të lidhur me të, një zonë tregtare, qendra trajnimi dhe investime rezidenciale dhe 
aktivitete tregtare ne Arabinë Saudite.  

Saudi Arabian Oil Company nuk ka prezencë ligjore në Shqipëri, por gjeneron të ardhura përmes 
tregtimit dhe shitjes së hidrokarbureve dhe lëndëve të tjera derivate. 

Pala 2: Colour Path Holdings Limited, është një shoqëri  me përgjegjësi të kufizuar, e themeluar 
sipas ligjeve të British Virgin Islands dhe me adresë në Hong Kong. Shoqëria Colour Path 
Holdings Limited zotërohet indirekt nga shoqëria Hutchinson Port Investments Limited, pjesë e 
Hutchison Ports Group një shoqëri lider në zhvillimin dhe operimin e terminaleve të kontenierëve 
dhe ofrues i shërbimeve logjistike të lidhura me to. Hutchison Ports Group është një divizion 
operativ i CK Hutchison Holdings Limited, një konglomerat multinacional me seli në Hong Kong.  

CK Hutchison Holdings Limited nuk ka një prezencë ligjore të regjistruar në Shqipëri, ajo realizon 
xhiro në Shqipëri përmes (i)dyqaneve Rossman.  

Ndërmarrja e përbashkët (JV), Energy City Logistics Company, do të themelohet në Al Khoba, 
Mbretëria e Arabisë Saudite dhe do të jetë aktive në zhvillimin, marketimin, operimin dhe 
mirëmbajtjen e portit tokësor dhe zonën logjistike të lidhur me të në (SPARK) dhe shërbime të 
tjera logjistike në Arabinë Saudite. 

Pas themelimit të shoqërisë Energy City Logistics Company (JV), shoqëria Energy City 
Development Company dhe Colour Path Holdings Limited do të kenë një kapital fillestar nga i 
cili,  Energy City Development Company do të zotërojë 51% të aksioneve në (JV) dhe  Colour 
Path Holdings Limited do të zotërojë 49% të aksioneve në (JV) dhe secila prej palëve do të ushtrojë 
kontroll të përbashkët mbi shoqërinë Energy City Logistics Company /JV. 

Transaksioni i propozuar konsiston në krijimin e një shoqërie të përbashkët (joint venture) me 
funksione të plota nga Energy City Development Company dhe Colour Path Holdings Limited, 
duke plotësuar kriteret e nenit 10 dhe 12, të ligjit nr. 9121, datë 28.07.2003 “Për mbrojtjen e 
konkurrencës”, i ndryshuar dhe si i tillë kërkohet autorizimi nga Komisioni i Konkurrencës. 

Vlerësimi i konkurrencës              

Referuar nenit 3, pika 7, të ligjit nr. 9121, datë 28.07.2003 “Për mbrojtjen e konkurrencës”, i 
ndryshuar, si edhe Udhëzimit nr.76, datë 07.04.2008 “Për përcaktimin e tregut përkatës”, treg 
përkatës i produktit mund të konsiderohet konsiderohet tregu i zhvillimit, marketimit, operimit dhe 
mirëmbajtjes së portit tokësor dhe zonës logjistike të lidhur me të, por duke qenë se transaksioni 
nuk do të ketë asnjë ndikim në tregun shqiptar si edhe duke iu referuar praktikave të Komisionit 
Evropian në çështje të ngjashme, tregu përkatës i produktit do të lihet i hapur. Treg përkatës 
gjeografik do të konsiderohet territori i Republikës së Shqipërisë. 

Transaksioni i propozuar është krijimi i një ndërmarrje të përbashkët me funksione të plota (JV), 
nga shoqëria Energy City Development Company dhe shoqëria Colour Path Holdings Limited. 

Energy City Development Company është një shoqëri e zotëruar tërësisht nga shoqëria Saudi 

Arabian Oil Company, e cila nuk ka prezencë ligjore në Shqipëri, por  ajo gjeneron xhiro në tregun 
e produkteve te naftës dhe derivateve te saj. 

Colour Path Holdings Limited është pjesë e grupit CK Hutchison Holdings Limited, e cila nuk ka 
një prezencë ligjore të regjistruar në Shqipëri, por ajo realizon xhiro në Shqipëri nëpërmjet rrjetit 
të dyqaneve Rossman. 

Shoqëria, J-V, Energy City Logistics Company do të ushtrojë aktivitetin tregtar për shërbimet në 
zonën King Salaman Energy Park (SPARK), vetëm në Arabinë Saudite. 

Transaksioni i synuar është një përqendrim konglomerat, i cili nuk do të krijojë mbivendosje ose 
marrëdhënie të rrjedhës së sipërme apo të poshtme midis aktiviteteve të palëve në nivel kombëtar 
dhe për këto arsye, transaksioni i synuar  nuk do të sjellë asnjë ndryshim dhe nuk do të ketë asnjë 
ndikim në tregun shqiptar. 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të ligjit nr. 9121, 
datë 28.07.2003 “Për mbrojtjen e konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet  krijimit të një ndërmarrje të përbashkët 
me funksione të plota, nga shoqëria Energy City Development Company dhe  Colour Path 
Holdings Limited.  

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

Ky vendim hyn në fuqi menjëherë.  

